
ᓇᐃᓈᖅᓯᒪᔪᑦ  

ᐃᓄᐃᑦ ᓄᓇᑐᖃᕆᔭᖏᓐᓂ ᓇᒥᑐᐃᓐᓇᖅ ᓄᓇᖃᖅᑐᑦ, ᓵᓐᖓᒃᓯᖅᑐᐃᓐᓇᐅᕗᑦ ᐃᒡᓗᑭᒃᓴᕐᓂᕐᒥᒃ ᐊᒃᓱᕈᕈᑎᖃᕐᖢᑎᒃ 

ᑖᒃᑯᐊᓗ ᐊᑦᑕᕐᓇᕐᖢᑎᒃ ᐋᓐᓂᐊᓇᕐᒧᑦ ᐊᒻᒪ ᐅᓗᕆᐊᓇᕐᓂᕐᒧᑦ.  ᑕᒪᓐᓇ ᑕᐃᒪᐃᖏᓐᓇᓕᖅᑐᖅ ᐊᒻᒪ 

ᐱᕈᖅᐸᓪᓕᐊᑐᐃᓐᓇᖅᑐᖅ ᐃᒡᓗᑭᒃᓴᕐᓂᐅᔪᖅ ᓇᓗᓇᐃᖅᑕᐅᓯᒪᓕᖅᑐᖅ ᐃᓚᒋᔭᐅᓂᖓᓂᒃ ᑭᒃᑯᑐᐃᓐᓇᐃᑦ 

ᐋᓐᓂᐊᖏᓐᓄᑦ ᑐᐊᕕᕐᓇᖅᑐᖃᓕᕐᓂᖓᓂᒃ ᑲᓇᑕᒥ.  ᐸᖕᒥᐅᖅᑐᒻᒪᕆᐅᓪᓗᑎᒃ ᐃᓂᑭᒃᓴᖅᑐᒻᒪᕆᐅᓪᓗᑎᒃ, 

ᐃᒡᓗᒃᓴᐃᓪᓗ ᐊᑐᖅᑕᐅᓯᒪᔪᑦ ᐃᒡᓗᓕᐅᕈᑕᐅᓪᓗᑎᒃ ᓱᒃᑰᓪᓗᑎᒃ, ᐊᒻᒪ ᐊᑭᑐᓗᐊᖏᑦᑐᓂᒃ ᓈᒻᒪᒃᑐᓂᒃ 

ᐃᒡᓗᑖᕈᓐᓇᕐᓂᕐᒧᑦ ᓇᓕᕌᕈᑎᖃᕋᑎᒃ, ᑕᐃᒪᐃᓐᓂᖓᓄᑦ ᐅᖅᑐᒻᒪᕆᐅᔪᑦ ᐃᓄᐃᑦ ᐃᓚᒌᑦ ᐊᖏᕐᕋᖃᖏᑦᑑᕗᑦ; 

ᐊᒃᓱᐊᓗᒡᓗ ᑕᒪᓐᓇ ᐊᑲᐅᒐᓂ ᓯᓚ ᓂᒡᓚᓱᖕᓂᖅᐸᐅᕙᒃᑎᓪᓗᒍ ᓄᓇᕐᔪᐊᕐᒥ. 

ᓄᓇᕕᖕᒥᑐᐊᖅ, ᐊᕝᕙᓪᓗᐊᖏᑦ ᐃᓄᐃᑦ ᐃᓚᒌᑦ ᐸᖕᒥᐅᖅᑐᒻᒪᕆᐅᓪᓗᑎᒃ (ᓂᓐᓂᐅᖅᑐᒻᒪᕆᐅᓪᓗᑎᒃ) ᐃᒡᓗᖃᖅᐳᑦ. 

ᐅᓄᖅᑐᐊᓗᐃᑦ ᓄᓇᓕᐅᔪᑦ, ᑎᑭᓪᓗᒋᑦ 15-ᖑᔪᓂᒃ ᐃᓄᒋᐊᖕᓂᖃᖃᑦᑕᖅᑐᑦ, ᐱᖃᓯᐅᑎᓪᓗᒋᑦ ᓱᕈᓯᖏᑦ , 

ᐃᒡᓗᖃᖃᑦᑕᖅᑐᑦ ᒥᑭᑦᑐᕈᓗᖕᒥ ᓱᕋᑦᑎᓕᖅᑐᒥ ᐱᖓᓱᓂᒃ ᓯᓂᒡ 

ᕕᖃᖅᑐᓂᒃ ᐃᒡᓗᓂᒃ.  ᑕᐃᒪᓐᓇ ᐊᒃᑐᐃᓂᖃᖅᑎᓪᓗᒋᑦ ᐃᒡᓗᖃᕐᓂᖅ ᐱᐅᖏᑦᑐᒥᒃ, ᐱᓗᐊᖅᑐᒥᒃ ᓱᕈᓯᕐᓂᒃ 

ᐊᒃᑐᐃᓂᖓ, ᐊᒃᓱᐊᓗᒃ ᐊᑲᐅᖏᒻᒪᑦ ᐃᑎᓪᓗᓂᓗ.  ᐸᖕᒥᐅᕐᖢᑎᒃ ᐃᒡᓗᖃᖅᑐᑦ ᐊᒃᑐᐃᓂᖃᒻᒪᕆᖕᒪᑦ ᐊᖏᕐᕋᒥ 

ᐱᑦᑎᐊᖃᑦᑕᐅᑎᖏᓐᓂᕐᒥᒃ ᐋᓐᓂᖅᑎᕆᓂᕐᒥᒃ ᐊᒻᒪ ᐊᑐᕐᓂᕐᓗᖕᓂᕐᒥᒃ, ᓱᕈᓯᑦ ᐊᑐᕆᐊᖃᖏᑦᑑᒐᓗᐊᓂᒃ 

ᓵᓐᖓᒃᓯᖃᑦᑕᕐᖢᑎᒃ ᐊᑐᖅᑕᐅᑎᓪᓗᒋᑦ. 

ᐃᒡᓗᑭᒃᓴᕐᓂᖅ ᐱᐅᔪᓂᒃ ᐊᒻᒪᓗ ᐊᑭᑐᓗᐊᖏᑦᑐᓂᒃ ᐊᑲᐅᓐᖏᓕᐅᕈᑕᐅᓂᖓ ᑲᔪᓯᕗᖅ ᐊᒃᓱᐊᓗᒃ ᐊᑐᐃᓂᖃᕐᖢᓂ 

ᐃᓄᖕᓂᒃ ᓄᓇᖏᓐᓂ. ᐳᕙᒡᓗᖕᓇᖅ TB-ᒥᒃ ᐱᑕᖃᖃᑦᑕᖅᑐᖅ, ᑕᐃᒪᐃᑦᑐᓂᒃ ᐱᑕᖃᕈᓐᓇᓗᐊᖏᒻᒪᑦ ᖃᓪᓗᓈᑦ 

ᓄᓇᖓᓐᓂ, ᑭᓯᐊᓂᓕ ᓴᖅᑭᖃᑦᑕᖅᑐᑦ ᐃᓄᐃᑦ ᐋᓐᓂᐊᕈᓪᓗᓂᒋᑦ 250-ᖏᖅᓱᕐᓗᒍ ᖁᕝᕙᓯᖕᓂᖅᓴᐅᓪᓗᓂ 

ᓄᓇᖃᖅᑳᖅᓯᒪᖏᑦᑐᓂᑦ ᑲᓇᑕᒥᐅᑕᐅᔪᓂᑦ.  ᐃᓄᐃᑦ ᐃᓚᒌᑦ ᖁᕝᕙᓯᒃᑐᒥ ᐊᑦᑕᕐᓇᕐᓂᖅᓴᒦᑉᐳᑦ ᐃᓱᒪᖏᑎᒍᑦ 

ᐊᑲᐅᓐᖏᓕᐅᕈᑎᖃᕐᓂᕐᒧᑦ, ᐱᖃᓯᐅᑎᓪᓗᒍ ᐊᒃᓱᕈᕐᓂᒃᑯᑦ ᐊᒻᒪᓗ ᐃᓱᒪᖓ ᐱᓪᓗᒍ ᐃᓱᒫᓘᖕᓇᓕᖅᑐᑦ.  ᐅᓄᖅᑐᓪᓗ 

ᓄᕙᖃᑦᑕᖅᑐᑦ ᐃᓄᐃᑦ ᓱᕈᓯᖏᑦ, ᐳᕙᖏᑎᒍᓪᓗ ᐋᓐᓂᐊᖅᑖᖃᑦᑕᖅᑐᑦ ᑭᖑᕐᖓᒍᑦ ᓄᕙᒡᔪᐊᓚᐅᖅᑎᓪᓗᒋᑦ, 

ᑕᐃᒪᓐᓇ ᓄᕙᓕᕈᑎᖃᖃᑦᑕᖅᑐᑦ ᐃᓄᒋᐊᖕᓂᑯᒧᑦ ᐸᖕᒥᐅᖅᑎᓪᓗᒋᑦ ᐊᒻᒪ ᐃᒡᓗ ᐊᖏᕐᕋᕆᔭᐅᔪᖅ 

ᓯᓚᒧᐊᔪᖃᓗᐊᖅᑎᓐᓇᒍ. 

ᐃᒡᓗᖃᑦᑎᐊᖅᑎᑦᑎᓂᖅ ᐃᑲᔪᖅᑐᐃᔪᓐᓇᖅᑐᖅ ᐱᐅᓯᒋᐊᖅᑎᑦᑎᓗᓂᓗ ᐃᓕᓐᓂᐊᖅᑎᐅᔪᑦ ᐃᓕᓐᓂᐊᕐᓂᖏᓐᓂᒃ, 

ᓇᓚᒎᖅᑐᒃᑯᓪᓗ ᐱᖃᑎᒌᖕᓂᕐᒥᒃ, ᐋᓐᓂᐊᖏᓪᓗᑎᒃ ᖃᓄᐃᖏᑦᓯᐊᕐᓗᑎᒃ ᐊᒻᒪ ᑮᓇᐅᔭᓕᐅᕈᑎᖃᑦᑎᐊᕐᓗᑎᒃ.  

ᐃᓄᐃᑦ ᐅᓄᕐᓂᖏᑦ ᒪᓕᒡᓗᒋᑦ ᒪᒃᑯᒃᑐᖏᑦ ᐃᓄᒋᐊᖕᓂᖅᐹᖑᖕᒪᑕ ᑲᓇᑕᒥ, ᐱᕈᖅᐸᓪᓕᐊᓪᓗᓂᓗ ᑐᐊᕕ3ᓇᕐᓂᖓ 

ᓇᓗᓇᐃᖅᓯᒐᓱᐊᖅᑎᓪᓗᒋᑦ ᐊᒻᒪᓗ ᐊᑐᓕᖅᑎᑦᑎᒐᓱᐊᖅᑎᓪᓗᒋᑦ ᐃᓕᖅᑯᓯᕐᒧᑦ ᐊᒃᑐᐊᓂᖃᖅᑐᓂᒃ 

ᐋᖅᑭᒋᐊᕈᑎᒃᓴᐅᓂᐊᖅᑐᓂᒃ.  ᑲᑎᒪᔨᕋᓛᑦ ᑐᓵᖅᑎᑕᐅᑦᑎᐊᖃᑦᑕᓚᐅᖅᑐᑦ ᐱᓪᓚᑦᑖᕈᑦᑕ ᒪᒃᑯᒃᑐᓂᒃ ᐃᓄᖕᓂᒃ 

ᐃᓚᐅᔪᓐᓇᖅᑎᑦᑎᓂᕐᒥᒃ ᐃᓅᓯᕆᔭᑦᑎᓐᓂ ᓄᓇᓕᖏᓐᓂ, ᑮᓇᐅᔭᖃᖅᑎᑦᑎᔭᕆᐊᖃᖅᑐᑦ ᐃᒡᓗᖃᖅᑎᑦᓯᔾᔪᑎᒃᓴᓂᒃ 

ᑕᒪᓐᓇᓗ ᓯᕗᓪᓕᐅᔾᔭᐅᓗᓂ. 

ᐃᓱᐊ ᑎᑭᓪᓗᒍ ᑕᕝᕗᖓ, ᐊᑐᐃᓐᓇᐅᑎᑕᐅᔭᕆᐊᖃᓪᓚᕆᖕᒪᑕ ᐃᒡᓗᖃᖅᑎᑦᓯᓂᐅᔪᖅ, ᐱᓗᐊᖅᑐᒥᒃ ᐱᔾᔪᑎᒋᓪᓗᒍ 

ᓇᖕᒥᓂᖅ ᐃᒡᓗᑖᕋᓱᐊᕐᓂᖅ ᓱᓕ ᐊᑭᑐᓗᐊᕐᒪᑦ ᐅᓄᖅᑐᓄᑦ ᐃᓄᖕᓄᑦ.  ᑕᐃᒪᐃᓐᓂᖓᓄᑦ ᑮᓇᐅᔭᑦ ᐊᒻᒪ 

ᐃᒡᓗᑭᒃᓴᕐᓂᖏᑦ, ᑐᓂᔭᐅᔭᕆᐊᖃᖅᑐᑦ ᓈᒻᒪᒃᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐃᑲᔪᕈᑎᓂᒃ ᐱᒻᒪᕆᐅᕗᖅ ᐅᓄᖅᑐᓂᒃ 

ᐃᑲᔪᖅᓯᖁᓪᓗᒍ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓄᑦ ᐊᒻᒪᓗ ᐃᓄᐃᑦ ᒐᕙᒪᖏᑦ ᐊᖑᒻᒪᑎᖁᓪᓗᒋᑦ 

ᐱᕈᖅᐸᓪᓕᐊᔪᒻᒪᕆᐅᔪᒧᑦ ᐃᒡᓗᑭᒃᓴᓂᕐᒧᑦ ᓄᓇᓕᖏᖕᑕ ᐃᓗᐊᓂ. 

ᑭᓯᐊᓂᓕ, ᑐᓴᐃᓐᓇᖃᑦᑕᓚᐅᖅᑐᒍᑦ, ᒫᓐᓇᐅᔪᖅ ᐅᓄᕐᓂᕆᔭᖏᑦ, ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᖃᖅᑎᑦᓯᓂᖓᑦ 

ᐊᒥᒐᓗᐊᕐᒪᑕ ᐊᖑᒻᒪᑎᔭᕆᐊᒃᓴᖅ ᐅᓪᓗᒥᐅᔪᖅ ᐊᒻᒪ ᓯᕗᓂᒃᓴᒥ ᐃᒡᓗᑖᕆᔭᐅᔭᕆᐊᖃᕐᓂᐊᖅᑐᓄᑦ.  



ᐊᑭᑐᔪᒻᒪᕆᐅᓂᖓᓄᓪᓗ ᐃᒡᓗᓕᐅᕐᓗᓂ (ᐱᖓᓱᐊᖅᑎᓪᓗᐊᕐᓗᒍ ᐊᑭᑐᓂᖅᓴᖅ ᑐᕌᓐᑐᒥᑦ ᐃᓗᓕᐅᖅᑐᒥᑦ), 

ᐊᐅᓚᑕᐅᓂᖓ, ᒪᑭᒪᑎᑕᐅᓂᖓ, ᐊᒻᒪ ᐅᓯᔭᐅᓂᖓ ᐱᓪᓗᒍ ᐅᓄᖏᑦᑐᓂᒃ ᐃᒡᓗᓕᐅᕈᓐᓇᕐᒪᑕ ᐊᑐᕐᓗᒋᑦ ᑲᓇᑕᐅᑉ 

ᒐᕙᒪᒃᑯᖏᑕ ᑮᓇᐅᔭᑦ ᑐᓂᕙᒃᑕᖏᑦ. ᐊᑲᐅᓐᖏᓕᐅᕈᑎ ᐱᒋᐊᓪᓚᖃᑦᑕᖅᑐᖅ, ᓄᓇᑦᓯᐊᕐᒥ ᐊᒻᒪᓗ ᓄᓇᕗᒥ, 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᓂᔭᐅᕙᒃᑐᑦ ᐃᒡᓗᓕᐅᕈᑎᒃᓴᑦ ᑮᓇᐅᔭᑦ ᓄᖑᑉᐸᓪᓕᐊᓕᕐᒪᑦ, 

ᐊᖑᒻᒪᑎᔪᓐᓇᐃᓪᓕᑦᑎᐊᒻᒪᕆᒡᖢᑎᒃ ᓄᓇᓕᖕᓂ ᐃᒡᓗᑖᕆᔭᐅᔭᕆᐊᓕᑦ ᐅᓄᕐᓂᖏᓐᓄᑦ. 

ᐃᓕᓴᖅᓯᓪᓗᑎᒃ ᑭᓐᖒᒪᒃᓯᕐᓂᖏᓐᓂᒃ ᐱᑲᓐᓂᕆᐊᖃᕐᓂᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᒃᑲᓐᓂᕐᓂᒃ, 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑲᓇᑕᐅᑉ ᒐᕙᒪᒃᑯᖏᑦ ᓴᓇᖁᓪᓗᒋᑦ ᑮᓇᐅᔭᖃᖅᑎᑦᑎᓂᕐᒧᑦ ᐅᐸᓗᖓᐃᔭᐅᑎᓂᒃ 

ᐊᑐᖅᑕᐅᓂᐊᖅᑐᓂᒃ ᐃᒡᓗᖃᖅᑎᑕᐅᓂᖏᓐᓄᑦ ᐃᓄᐃᑦ ᓄᓇᖓᑦ. ᑕᐃᒪᐃᑦᑐᓂᒃ ᐅᐸᓗᖓᐃᔭᐅᑎᓂᒃ, ᐱᑕᖃᖅᐸᑦ 

ᐅᒃᐱᕈᓱᒃᑐᒍᑦ ᐊᑐᕆᐊᖃᕐᓂᖏᓐᓂᒃ ᑭᐅᖃᖁᓪᓗᒋᑦ ᓄᖑᑉᐸᓪᓕᐊᔪᓄᑦ ᑮᓇᐅᔭᖃᖅᑎᑦᑎᖃᑦᑕᕐᓂᖅ ᐃᒡᓗᓕᕆᔨᒃᑯᑦ 

ᐃᒡᓗᒃᓴᖏᓐᓄᑦ ᐊᖏᖃᑎᒌᒍᑎᑎᒍᑦ, ᑭᓯᐊᓂᓕ ᑐᓂᓯᔭᕆᐊᖃᖅᑐᑦ ᓈᒻᒪᒃᑐᓂᒃ, ᓇᓚᐅᑦᑖᒐᕐᓂᖅᑐᓂᒃ ᐊᒻᒪᓗ 

ᓱᕐᕌᖏᑦᑐᓂᒃ ᑮᓇᐅᔭᖃᖅᑎᑕᐅᖃᑦᑕᖁᓪᓗᒋᑦ ᐊᒡᒍᖅᑐᖅᓯᒪᓂᕐᒥ ᐃᒡᓗᓕᕆᔨᐅᔪᑦ ᑲᑎᒪᔨᖏᑦ 

ᐸᕐᓇᐅᑎᓕᐅᕈᓐᓇᕐᓂᐊᕐᒪᑕ, ᐊᒻᒪᓗ ᐊᖑᒻᒪᑎᔪᓐᓇᕐᓂᐊᕐᒪᑕ ᓯᕕᑐᔪᒧᑦ ᐃᒡᓗᖃᖅᑎᑦᓯᓂᕐᒧᑦ 

ᐃᓗᑖᕆᔭᐅᔭᕆᐊᖃᖅᑐᓂᒃ. 

ᓯᕕᑐᔪᒧᑦ, ᐃᓄᐃᑦ ᐊᔾᔨᒌᖏᑦᑐᓂᒃ ᐃᒡᓗᑖᕈᓐᓇᕐᓂᕐᒧᑦ ᓇᓕᕌᕈᑎᖃᕆᐊᖃᕐᒪᑕ ᐊᖑᒻᒪᑎᓕᕈᓐᓇᖁᓪᓗᒋᑦ 

ᑭᓐᖒᒪᔭᖏᓐᓄᑦ, ᐱᖃᓯᐅᑎᓪᓗᒍ ᓇᖕᒥᓂᖅ ᐃᒡᓗᖃᕐᓂᕐᒧᑦ, ᑯᐊᐸᒃᑯᑎᒍᑦ ᐃᒡᓗᖃᖅᑎᑦᓯᓂᕐᒧᑦ, ᐊᑐᖅᑐᐊᕐᓗᑎᒃ 

ᓇᖕᒥᓂᖅᑖᕈᑕᐅᕙᓪᓕᐊᔪᓂᒃ ᐱᕕᖃᕐᓗᑎᒃ.  ᒫᓐᓇᐅᔪᖅ ᑐᓗᖅᑕᕈᑎᖃᕐᒪᑕ ᐊᑭᑐᓗᐊᖏᑦᑐᒃᑯᑦ ᐃᒡᓗᑖᕋᓱᐊᕐᓂᖅ 

ᐃᒡᓗᓂᒃ ᓂᐅᕕᐊᒃᓴᑦ ᐅᓄᖏᑦᑑᓂᖏᓐᓄᑦ ᑕᐃᒪᓐᓇᐃᑦᑐᓂᒃ ᓴᖅᑭᑦᑐᖃᓗᐊᕈᓐᓇᓐᖏᓚᖅ ᐃᓄᐃᑦ ᓄᓇᖓᓐᓂ. 

ᑕᐃᒪᐃᒻᒪᑦ, ᐋᖅᑭᒋᐊᕈᑎᑦ ᓇᓕᐊᑐᐃᓐᓇᖅ ᐃᒡᓗᑭᒃᓴᕐᓂᕐᒧᑦ ᐊᒃᓱᕈᕈᕆᑕᐅᔪᓄᑦ ᐃᓚᐅᑎᑦᓯᔭᕆᐊᖃᕐᓂᐊᖅᑐᑦ 

ᐃᓄᖕᓂᒃ ᐃᒡᓗᖃᖏᓐᓂᕐᒧᑦ ᐊᒃᓱᕈᕈᑎᖃᖅᐸᒃᑐᓂᒃ ᖃᐅᑕᒫᓐ. ᒫᓐᓇᐅᔪᖅ, ᑐᕌᖓᑎᑕᐅᖕᒪᑕ ᑲᓇᑕᐅᑉ ᒐᕙᒪᒃᑯᖏᑕ 

ᑮᓇᐅᔭᖁᑎᖏᑦ ᐃᒡᓗᖃᖅᑎᑦᓯᕐᓂᒧᑦ ᓄᓇᕕᖕᒧᑦ ᐊᒻᒪ ᓄᓇᑦᓯᐊᕗᒧᑦ ᑐᓂᔭᐅᖅᑳᖃᑦᑕᕐᒪᑕ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖏᑕ ᒐᕙᒪᒃᑯᖏᓐᓄᑦ, ᐊᒻᒪ ᑐᓂᔭᐅᓕᑕᐃᓐᓇᕐᖢᓂ ᐃᓄᐃᑦ ᑎᒥᖁᑎᖏᓐᓄᑦ. ᑖᒃᑯᐊ 

ᑎᒥᖁᑎᒋᔭᐅᔪᑦ ᓇᓗᓇᐃᖅᓯᔪᓐᓇᑦᑎᐊᕐᓂᖅᓴᐅᖕᒪᑕ ᑭᓐᖒᒪᔭᐅᔪᓂᒃ ᓄᓇᓕᖕᓂ ᐊᒻᒪ ᓯᕗᓪᓕᐅᔾᔭᐅᓯᒪᔪᓂᒃ, 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᖃᖅᑎᑦᓯᔾᔪᑕᐅᔪᑦ ᐃᒡᓗᖃᖅᑎᑦᓯᓂᕐᒧᑦ 

ᑐᓂᔭᐅᖃᑦᑕᕐᓗᑎᒃ ᑐᕌᑲᐅᑎᒋᓗᒋᑦ ᓄᓇᖃᖅᑳᖅᓯᒪᔪᑦ ᑎᒥᖁᑎᖏᓐᓄᑦ. 

ᑖᒃᑯᐊ ᐅᓂᒃᑳᓕᐊᑦ ᐃᓗᐊᓂ, ᑎᑎᕋᖅᓯᓯᒪᕗᒍᑦ ᐊᐅᓚᔾᔭᐃᒋᐊᕈᑎᓂᒃ ᐃᑲᔪᖅᓯᔾᔪᑎᒃᓴᓂᒃ ᐊᒻᒪ ᓄᓇᓕᖕᓂ 

ᐋᖅᑭᒋᐊᕈᑎᒃᓴᓂᒃ ᐱᐅᓂᖅᓴᒃᑯᑦ ᐱᖃᓯᐅᔾᔭᐅᖁᓪᓗᒋᑦ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᓯᓚᖓ ᓄᓇᓕᖏᓐᓂ.  

ᐃᒪᓐᓇ ᑐᑭᖃᖅᑐᖅ ᐃᓚᐅᑎᑕᐅᓗᑎᒃ ᐃᓄᐃᑦ ᑐᑭᖃᑦᑎᐊᖅᑐᒃᑯᑦ ᑕᐱᕆᔭᐅᓗᑎᒃ ᑎᑎᕋᐅᔭᓕᖅᑎᓪᓗᒋᑦ 

ᓴᓇᒪᓂᒃᓴᖏᓐᓂᒃ ᐊᖏᕐᕋᒃᓴᐅᔪᑦ, ᕿᓂᕐᓗᑎᒃ ᐊᑐᕐᓂᕐᒥᒃ ᓄᑖᓂᒃ ᐅᐊᔭᒨᖅᑐᓂᒃ ᐱᓕᕆᔾᔪᑎᓂᒃ ᐱᐅᓂᖅᓴᓂᒃ ᐊᒻᒪ 

ᐊᑭᑐᓗᐊᖏᑦᑐᓂᒃ ᐃᒡᓗᒃᓴᓂᒃ ᐊᑐᐃᓐᓇᕈᐃᖁᓪᓗᒋᑦ, ᕿᓂᕐᓗᑎᒃ ᑮᓇᐅᔭᖃᖅᑎᑦᓯᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ 

ᐃᑲᔪᖅᑐᐃᔪᓂᒃ ᓇᖕᒥᓂᖅᑖᖅᑐᑦ ᐃᒡᓗᒥᖕᓂᒃ ᐅᓄᕐᓂᖅᓴᐅᖁᓪᓗᒋᑦ, ᐊᒻᒪᓗ ᐱᓕᕆᐊᖃᕐᓗᑎᒃ 

ᐊᑭᑭᓐᓂᖅᓴᐅᓕᖁᓪᓗᒍ ᐊᐅᓚᑦᑎᓂᖅ ᐊᒻᒪ ᐃᒡᓗᓕᐅᕐᓂᒧᑦ ᐊᑭᖏᓐᓂᒃ ᑲᔪᖏᖅᓴᐃᓯᓐᓇᕐᓗᑎᒃ ᓄᓇᓕᖕᓂ 

ᐃᒡᓗᓕᐅᕈᓐᓇᖅᑐᓂᒃ ᐃᓚᐅᑎᑦᓯᓂᕐᒥᒃ. 

ᑭᖑᓪᓕᖅᐹᕐᒃᒥ, ᐃᒡᓗᑭᒃᓴᕐᓂᕐᒧᑦ ᐊᒃᓱᕈᕈᙱᐅᔪᖅ, ᐱᖃᓯᐅᑎᓪᓗᖏᑦ ᒪᒃᑯᒃᑐᑦ ᐊᒻᒪ ᐃᓄᒋᐊᒃᓯᕙᓪᓕᐊᓂᖏᑦ, 

ᒫᓐᓇᑲᐅᑎᒋ ᐱᓕᕆᔭᕆᐊᖃᓕᕋᑦᑕ ᓄᖑᑎᖅᑕᐅᖁᓪᓗᒋᑦ ᐊᒃᓱᕈᕈᑎᒋᔭᐅᔪᑦ ᐅᓄᖅᑐᓄᑦ ᐃᓄᖕᓄᑦ ᐃᓚᒌᓄᑦ 

ᐃᒡᓗᑭᒃᓴᕐᓂᖅ ᐱᓪᓗᒍ ᐊᒻᒪ ᐃᒡᓗᖃᑦᑎᐊᓛᐅᓪᓗᒋᑦ ᐃᓄᐃᑦ ᑭᖑᕚᕆᓂᐊᖅᑕᖏᑦ. 


